
| si aumentastes tus malos akios
El mersed de Sus syelos altos,
Es grande syete tantos.

En oyendo ansi yo me enkoraji,
Ize esforsos i me aranji,
Por batir Tus puertas yo me aparasiji.

Una parte de mis pekados atorgare,
| un poko de mis delitos kontare,
Es uno en mil ke yo di(d)[r]e:

Kulpi! | mis kulpas se kontan a masos,
De rovos i aktos falsos.

Falsil | no me retravi noche i dia,
De ovrar kon faisia.

Rovil I el rovo no fue retornado,
Por ke ya lo avia gastado.

Avli enganyos i buria i fealdad.
Komo akeos ke no tyenen onestedad.

Kon mi boka ize lo tuerto derecho,
Por mi ambisyon i mi provecho.

Ize maill | mi alma fue por eyo gustoza,
Ah! La karyera mala fue prosperoza.

Fui kaprisyozo i ize pleyto i aborresyon,
Por kontentar mi ambisyon.

Vyolil | mi boka ensulto endjustamente al inossnte.
Avli mintira i a eya me someti,
I a testimonyar en falso konsenti.

Konseji mal sigun mi opinyon,
Por despresyar mi Ley i mi relidjyon.

Mintiras i vanedades de mi korason emanaron,
Komo fuente de agua aravdonaron.

Me burli de la moral de los buenos konsejeros,
Los burlones fueron mis kompanyeros.

Reveyil | mi mano en todos los livros rayo,
La enkomendansa; "No reveyes en el Dyo".

Aborresi mi Ley en mi enteryor i mi eksteryor,
| dezovedesi a e Sinyor.

De ia doktrina moraia me dezvii,
| a la djente sombayi.

Kometi endjustisya en mi aviar i en mi ovrar
I mi korason ambisyozo no kijo reparar.

Reveyil | me eskoji por amigos,
Akeyos ke de Tu Ley son inimigos.

Angustyi a la djente kon senyorio,
Kon malisya i brio.

Kon dureza i severidad me komporti,
I a mis semejantes ensuiti.

Mi alma, del malo tuvo selo,
I kijo imitarlo kon zelo.

Ize danyos kon entisyon i ardor,
| tambien krei danyador.

Ize ovras de abominasyon,
| kontenti mi dezeo i mi pasyon.

Se trazyerro mi korason komo oveja sin pastor,
| kemo treno sin konduktor.

Ize trazyerrar, i al relijyozo konsideri komo alokado,
I el me konsidero komo trazyerrado.

Me aleshi de Tu doktrina i Tu enkomendansa.
Sos razonavle en Tu kastigo ke me alkansa.

Ma, konosko ke sos Dyo piadozo i kisments,
| ke azes bondad kontinuaimente,
Mas de lo ke savemos sos enduljente.

Sos byenechor i pasensyozo,
Ei ke vyene por rogarte se torna gustozo,
Azes desponer su korason alo provechozo.

| pues ke mi natura es la kavzante,
Es ermozo ke seas tolerante,
Aun ke grande diferensya nos desparte.

Yo mortal so ekspuesto al pekado,
ma Tu, Dyo djusto i enshalshado,
Salva presto a Tu kriado.

De la basheza de la vyolensa,
Se apresya la valor de la klemensa,
De la nobleza i de la endui(e)jensa.

Si no era la fealdad de los kulpozos,
No se konosia el presyo de los piadozos;
Los dos son menesterozos.

| si no era la suzyedad del reveamyento,
No se remarkava la limpyeza del arepintimyento,
I el atorgamyento.

| si no era la esperansa,
De obtener la perdonansa,
Avia pekados en abondansa.

Por esto, si muchos son mis reveyos i mis defektos,
Mira mi afliisyon i mis apretos,
Amarguras i regretos.

| si mi maldad es immensa,
Mira mi mizerya i mi sufriensa,
Sin arimo i sin defensa.

La dulsor de los piazeres de una parte,
| la fortaleza de mi apetite, de otra parte,
No me desharon reziztir en el kombate.

Mi konsensya asemsjada komo la rapoza delantre la pasyon.
| mi enteiijensa amudesida sin azer opozisyon.
Kayeron en el yerro i en la korrupsyon.

La matyera dezea la mintira i el enganyo,
Ama el entereso mizmo en kavzando danyo.
Se mostra de djusta ma es lo kontraryo.

Por egzekutir su piano,
Ovra lo endjusto i fo vano.
Kon todo su esfuerso umano.

Los kuatro elementos de la matyera,
Kada uno a su manera se trazyerra,
Fin a ke torna a la tyerra.

Uno kon otro azen pleyto,
No ay en eyos asaventamyento,
Syempre estan en dezavenimyento.

En una idea no son unidos,
Ni en un konsejo avenidos,
En kuatro eskopos son espartidos.

El fuego kere azer prevaler su kalor,
[ la agua su valor,
Uno i otro desparesen kon dolor.

Este absorva ayre komo los dragones,
| este kava para los nidos foyones,
Sin tener konsiderasyones.

Este korre i salta,
Este prea i arevata,
El uno al otro mata.

Por ke kada elemento,
Tyene el kamino avyerto,
| son amatores de pleyio,

Azen danyo en sus pasajez,
No ay orden en sus ovrajes,
Torpes komo los salvajes.

Si no era yo de eyos formado,
Yo no uvyera reveyado,
Ni de Tu Ley aleshado.

Fuego en mi korason konsyento,
Por ke me toman por enstrumento,
Mis pekados kavzaron esto.

El uno me dize: Yo te ordenare,
El otro me dize: Yo te egzaminare,
Yo no se lo ke are.

Kualo ke aga un kodrero entre lovos sin piadad?
Enfrente de muchos puede rezistir la minoridad?
Syempre triomfa la mayoridad!

Mira, Eterno, ke en mis aktos so forsado,
Inosentame de mi pekado,
No sea yo kondanado.

Akordame Tu perdonansa,
En este dia de balansa,
Mezmo si a mi no das emportansa.

| si mi ayuno dezdenyaras,
I mi suplikasyon no resiveras,
Orasyon de munchos, syerto, no refuzaras.

Az, dunke, por esta santa Komunidad,
Ke kada uno de eyos roga a Tu santedad,
Chikos i grandes en igualidad.

Remplasan los sakrifisyos kon orasyon,

| aderesan a Ti sus lamentasyon,
| atorgan i dizen kon abatisyon:

Ashamnu mi-kol Am






